
SØKNAD FRÅ EIKEDALEN SKISENTER OM TILSKOT STRAUMKOSTNADER FOR 
VINTERSESONGEN 2022/2023 

Samnanger Næringsforum er kontakta av dagleg leiar for Eikedalen Skisenter, Fredrik Tønjum, med 
oppfordring om å kontakta Samnanger Kommune med tanke på tilskot for å dekka dei svært høge 
straumutlegga  skisenteret forventa for drift av skiheisar driftsåret 2022/2023.

Eikedalen Skisenter har inngått forvaltningsavtale med Fjordkraft som betyr spottpris i praksis. 
Straumforbruk gjennom ein normal sesong er ca. 500.000 kilowatt timar.  Med dagens straumprisar, 
og forventa straumprisar gjennom  vintersesongen, er det  lite truleg at skitrekka kan halda drifta ope 
komande vinter. Det er avgrensa kor mykje av straumkostnaden som kan hentast inn ved auka 
billettprisar. På ei anna side gjev høge straumprisar rekordhøge inntekter til kommunane.

Stenging  av skisenteret vil ha negative ringverknader for næringslivet i Samnanger.
Skisenteret har fleire fast tilsette i tillegg til mange deltid tilsette gjennom vintersesongen. Ved 
skisenteret finst det dessutan fleire kafear med eigne tilsette.
Alpingruppa i Samnanger Idrettslag nyttar Eikedalen Skisenter til sine aktivitetar, og vil stå utan tilbod  
om skisenteret vert stengt.
Vegtrafikken til og frå Eikedalen  bidreg til  auke i varehandelen i Kommunen.  Skisenteret er 
dessutan god reklame som bidreg til å setja Samnanger « på kartet».
  
Underteikna har kontakta dagleg leiar for Røldal Skisenter - Oddvar Bratteteig, som bekreftar at alle 
skisentera i Ullensvang  får kjøpt straum for kr 1,00 pr kWt frå kommune. Dette er i samsvar med 
vedtak i kommunestyret 20.10.2022 for Ullensvang Kommune.
I følgje Bratteteig er Kr. 1,00 pr kWt er det lågast ein kan setja prisen til utan å koma i konflikt med 
skattereglar og reglar for subsidiering.
Har og  kontakta Voss Resort skisenter og fått opplyst at dei, for ca. 2 år sidan signerte avtale om fast 
pris  for straum. Skisentera på Voss er derfor ikkje direkte påverka av dagens høge prisar.

Oppfordringa til Samnanger Kommune er at  ein snarast  ser på kva moglegheiter ein har  til å hjelpa 
Eikedalen skisenter med tilskot  økonomisk  for vinteren 2022/2023. Det haster med tilbakemelding 
slik at ein kan koma i gang med planlegging og tilsetting av betjening i skisenteret for sesongen.

Med beste helsing

